Біздің мақсатымыз — білімді маман дайындау

Қоғам жоғары білімді, рухани-адамгершілігі мол, өзгермелі өмір жағ-дайында өздігінен шешім қабылдай алатын, ынтымақтастыққа қабілетті, бейімділігімен, жылдамдығымен, ой-өрісінің нақтылығымен ерекшеленген, қазіргі заманауи техникаға сай  жауапкершілік сезімі жоғары адамдарды қажет ете бастады.
Қазiргi кездегi бiлiм берудi iзгiлендiру мен демократияландыруға бағытталған бiлiм стандартын, оқытудың озық технологияларын, баспа ісі бiлiм негiздерiн оқыту процесiне енгiзу, біздің «Баспа ісі және дизайн» кафедрасында бiлiм беру жүйесiн ақпараттандырудың негiзi болып табылады.  

Соңғы он жылда білім беруде демократияландыру мен ізгілендіру үрдістері қарқынды дамып, инновациялық қозғалыстар пайда болды. Олар саяси демократияның, азаматтық қоғам дамуы мен нарықтық экономиканың жаңа жағдайларына деген білім беру жүйесінін, бейімделу қарқынымен анықталады.

Бiлiм беру жүйесi тәжiрибесiнде қалыптасқан жағдайларға жасалған талдаулар – жалпы бiлiм беру жүйесiн ұлттық, әлеуметтiк-экономикалық, рухани және мәдени құндылықтармен бiртұтас қарастыра отырып, ақпараттық қоғамдағы өзгерiстерге сай түбегейлi қайта қарауда. Баспа ісінің дамуына байланысты жаңа технологиялар да  жаңаруда. 

Кафедраның  оқытушылар құ​рамына тоқталатын болсақ, жалпы барлық оқытушылардың ұстаздық қызметі мен өндірісте үлкен тә​жірибесі бар, өз істеріне аса жау​ап​кершілікпен қарайтын жандар.

Кафедра оқытушылары, студенттердің кәсіби шеберлігін жетілдіру мақсатында көпшілікке үлгі болатын игі ша​раларды ұйымдастыруға ұйытқы болып келеді. Сондай шаралар​дың бірі тұрақты түрде өткізіліп келе жатқан шығармашылық  үйірмелер жұмысы.
Біздің негізгі мақсатымыз: кафедрада кадр потенциалын, оқу -зертханасын тиімді пайдалану, кафедраның материалдық-техникалық базасын нығайту, оқытушыларға қосымша  жұмыс орнын жасау, өткен жылдар түлектерімен байланысты кеңейту. 

Ал міндетіміз, интеллектуалды және білімін дамытуда, қосымша  білім беру қажетіліктерін тарату, мамандардың кәсіби өсуі мен жеке тұлғаны жетілдіру үшін жағдай жасау, әртүрлі деңгейдегі барлық мамандықтың  полиграфия және баспа ісі салалары, жеке кәсіпорындар, мекемелер мен әртүрлі ұйымдардың қажеттілігін қанағаттандыру, оқытушылар құрамы білімін,  кәсіптік деңгейін  ары қарай көтеру.
Педагогикалық технологиялар мен тәсілдерді  пайдалану оқу процесін жетілдіруге, студенттердің оқуға  деген ынтасын арттыруға, олардың өзін-өзі бақылауына, жауапкершіліктерін  арттыруына, білімдерін жетілдіріп, жоғары білімді мамандар дайындауға көп көмегін тигізуде.  

Бір өкініштісі, полиграфия және баспа ісі саласында мамандар дайындауда мемлекеттік тілде оқулықтардың аздығы. Оқулықтардың саны аз болғандықтан сапаның қандай болатыны белгілі. Қазақ  тіліндегі дәрістер  материалдарын оқытушылар өздері аударып дайындалады. Сондықтан да мемлекеттік тілде оқулықтар дайындау, сондай-ақ материалдық-техникалық базаны күшейту – алдағы үлкен мақсат десек те болады. Келешекте бұл мақсаттарға жетуіміз тиіс,  барлық тақырыптар практикалық мысалдармен, бақылау сұрақтары және тестік тапсырмалармен бекітілген толық мазмұнды дәрістер курсын шығаруға тиістіміз.
Ең бастысы келешек мамандар оқу бағдарламасы бойынша, басылымға дейінгі процесте, компьютерлік бағдарламаларда жұмыс жасап үйрену керек.

1 курста - Microsoft Word, Page Maker  
2 курста - In Design, Corеl Draw

3 курста  - Photoshop бағдарламаларымен теория және практика жүзінде оқып үйренеді. Қазіргі таңда  компьютерлік дизайн, яғни соның ішінде PHOTOSHOP  бағдарламасы мамандарға қажет екенін  түрлі жарнамалық газеттерден, бұқаралық ақпарат құралдарынан да көруге болады.  

 Бүгінгі таңда заман талабына сай PHOTOSHOP  бағдарламасы  мамандардың   кеңінен әрі жан-жақты  жұмыс жасауына  көп көмегін тигізеді. Сондықтан PHOTOSHOP  бағдарламасымен жұмыс жасау үшін  мамандарды қалай дайындап, оларға қандай бағдарламалық құралдарды  үйрету арқылы  жетілдіруге болатынын  әдістемелік жұмыстың өзекті мәселелерінің бірі болып отыр. 

Келешекте білімді мамандар халықтың әл-ауқатын арттыруда шешуші роль атқара алатындай дәрежеге жетуі тиіс. Біздің қоғам үшін жастар жоғары білікті, талғамы биік болуы керек.

 Туған елімізді әлемдегі өркениетті мемлекеттермен терезесі тең, керегесі кең етіп өркендету үшін,  жоғары білікті мамандар дайындау басты міндет болуы керек.

